
Njé shtet federal, si njé mundési pér barazi
dhe respekt pér té gjithé qytetarét: modeli
belg si burim frymézimi pér Magedoniné?

Liridon Lika, asistent/ligjérues dhe kandidat
pér doktorraturé né Qendrén pér Studime té
Marrédhénieve Ndérkombétare té

Univerzitetit té Liezhit (Belgjiké).

Magedonia mbetet njé nga vendet mé té
pagéndrueshme né rajonin e Ballkanit Peréndimor, teatér i pérleshjeve té shpeshta etnike, veganérisht
gé nga ardhja né pushtet e liderit nacionalist dhe autokratik Nikolla Gruevski. Marréveshja e Ohrit nuk
éshté duke u respektuar pothuajse aspak, gjé qé ka béré gé Shqiptarét e kétij shteti té jené té
diskriminuar né té gjitha fushat, duke pérfshiré edhe até té ndarjes sé pushtetit. Shqiptarét nuk
pérfagésohen drejt né asnjé institucion shtetéror edhe pse pérbéjné té paktén njé té tretén e
popullésisé sé pérgjithshme. Théné ndryshe, asnjé pozité shtetérore me réndési nuk udhéhiget nga
kéta té fundit. Pra, duke filluar nga Kreytari i Republikés, Kryetari i Kuvendit, Kryeministri, Ministri i
Punéve té Jashtme, Shefi i shtabit t& pérgjithshém té ushtrisé apo edhe guvernatori i Bankés
kombétare, qé té gjithé jané Sllavo-maqgedon. Pér mé tepér, gjuha shqipe gjithashtu nuk respektohet
ashtu si duhet né asnjé nga kéto institucione shtetérore. Pérveg¢ késaj, ndikimi politik mbi gjykata
sikurse né rastin « Monstra » ku qytetarét e pafajshém dénohen me burgim té pérjetshém, por edhe
shumé raste té tjera si ky, pérbéjné njé diskriminim dhe mosrespektim té& tmerrshém té té drejtave té
Shqiptaréve autoktoné né kété vend. Pér kété arsye shndérrimi i Magedonisé nga njé shtet unitar né
njé shtet federal t&€ bazuar mbi modelin federal belg ndoshta do té€ mund té jeté zgjidhja mé e miré
momentale e cila do té barazonte plotésisht Shqiptarét me Sllavo-maqgedonét. Prandaj, ky shkrim ka
pér géllim té& parages né pika té shkurtéra modelin federal belg nga i cili do t& mund té frymézohej
Magedonia.

Cili éshté dallimi ndérmjet njé shteti federal, unitar dhe konfederatés ?

Né njé shtet federal, ndarja e pushtetit béhet né ményré qé autoriteti gendror dhe njésité (entitetet)
federative té jené autonome né sferat e tyre pérkatése. Shtetet federale mund té lindin veganérisht né
dy ményra té ndryshme. Pér shembull, lindja e federatés sé Shteteve t€ Bashkuara t&€ Amerikés éshté
béré sipas parimit té€ federalizmit pérmes bashkimit. Sipas késaj formule, disa shtete sovrane
bashkohen pér té miratuar njé Kushtetuté té€ pérbashkét qé do té shérbej si bazé pér shtetin e ri
federal. Njé lloj i tillé i federatés lind né pérgjithési pér shkak té kércénimeve té jashtme sig éshté lufta.

Ményra tjetér e krijimit té federatés éshté federalizmi pérmes shképutjes (ndarjes) qé éshté krejtésisht
e kundérta e modelit t&€ pérmendur mé larté. Sipas késaj forme, njé shtet unitar transformohet né disa
entitete federative duke e ndryshuar Kushtetutén e tij. Ky lloj modeli ofron mundésiné pér pérforcimin e
demokracisé, baraziné né mes popujéve, mbrojtjen e minoriteteve, apo realizimin e aspiratave
autonomiste rajonale né fushén e gjuhés, kulturés apo edhe ekonomisé. Pérmes kétij procesi, shteti
unitar e ndryshon strukturén e brendshme dhe shndérrohet né njé shtet federal.

Ndérsa, shteti unitar éshté ai né té cilin pushteti shtetéror éshté i pérgendruar né duarté e njé qeverie
té vetme gé ushtron plotésisht fuginé publike né téré territorin e saj. Né rastin e shtetit unitar autoriteti
gendror ka kontrollin e ploté hierarkik mbi njésité lokale (komunat, provincat). Pra, shteti unitar nuk e
ndané sovranitetin, por e pérgendron né gendér. Ky lloj shteti mund té jeté relativisht i decentralizuar
por ¢dogjé mund té ndryshoj né ¢do kohé né ményré té njéanshme nga ana e autoritetit gendror. Né
té vérteté, komunat apo provincat né njé shtet unitar mund té zhduken me vullnetin e thjeshté té
autoriteteve gendrore.

Konfederata, nga ana tjetér, éshté njé asociacion (bashkeési) e shteteve sovrane qé zgjedhin té
delegojné njé pjesé nga sovraniteti i tyre disa institucioneve té pérbashkéta supranacionale né ményré
gé té ushtrojné detyra specifike. Mirépo, secili shtet anétar ruan sovranitetin e tij dhe mund té marré
pérséri kompetencat e dhéna autoritetit mé té larté. Né rastin e konfederatés, shtetet anétare e ruajné
cilésiné e tyre si subjekt i sé drejtés ndérkombétare.

Né rastin e Belgjikés kemi té€ béjmé me njé shtet gé né ditét e sotme éshté federal por gé né té
kaluarén ishte shtet unitar. Pra, Belgjika ka njohur njé federaliz€m pérmes shképutjes.

Transformimi i Belgjikés nga njé shtet unitar né njé shtet federal

Modeli belg i sotshém éshté njé prodhim i njé procesi té gjaté dhe té ngadalshém té federalizimit té
vendit qé ka filluar né vitet 1960, por qé shkaqget e shuméfishta duhet kérkuar disa dekada mé herét.
Né té vérteté, qé nga krijimi i Belgjikés si shtet i pavarur dhe unitar mé 1830, nga njé elité
frengjishtéfolése, kané lindur konflikte ndérmjet dy Bashkésive t€ médha, Flamanéve né Veri gé né até
kohé pérbénin rreth 57 % té popullésisé sé pérgjithshme, dhe Valonéve né Jug qé pérbénin 42 % té
saj. Ndérsa Gjermanét pérbénin vetém 1 % té popullésisé.

Né shtetin e ri belg, frengjishtja ishte gjuha e vetme zyrtare edhe pse popullata fliste dialekte
holandeze né Veri, ndérsa latine né Jug. Me gjithé peshén demografike t&€ Flamanéve
(holandishtfolés) Belgjika do té geveriset né téré territorin e saj vetém né gjuhén frénge. Kjo situaté
politike do té krijoj pakénaqési t¢ médha né mesin e Flamanéve, té cilét ndiheshin minoritaré né njé
vend ku demografikisht pérbénin 57 % té popullésisé. Si reagim i kétij dominimi gjuhésor té
frengjishtés do té lind Léviza flamane e cila qé pas shpalljes sé pavarésisé do té kérkoj té drejtén e
pérdorimit t& gjuhés holandeze né c¢éshtjet publike (arsim, gjykaté, administraté publike, ushtri, et;.),
dhe do té béjé pérpjekje gé té pengoj asimilimin e holandishtfolséve né Bruksel dhe rrethinén e tij.

Me kalimin e viteve gjérat filluan té€ ndryshojné gradualisht. Gjaté viteve 1930 pati pérparime té
konsiderueshme né fushén e gjuhés sepse holandishtja béhet gjuha e vetme zyrtare dhe e
detyrueshme né Flandér né té gjitha fushat e jetés publike. Q& nga kjo kohé, pérdorimi i gjuhéve né
Belgjiké éshté i rregulluar né bazé territoriale. Ky parim i territorialitetit do t&€ « betonoj » kufirin
gjuhésor dhe do té krijoj 4 rajone gjuhésore né vitin 1963 :

rajonin gjuhésor gjermanishtfolés ;
rajonin gjuhésor frengjishtfolés ;
rajonin gjuhésor holandishtfolés ;
rajonin dygjuhésor i Brukselit._

Né vitet 1960 situata ekonomike né Belgjiké njeh njé kthes€ madhore. Valonia, g€ kishte qené pér
dekada me radhé motorri i ekonomisé belge, preket réndé nga kriza, ndérsa né té njéjtén kohé
ekonomia flamane njeh njé lulézim t&€ madh. Si pérgjigje ndaj krizés qé njeh Valonia, njé levizje e
quajtur Lévizja valone zhvillohet me shpejtési dhe kérkon njé autonomi ekonomike rajonale e cila
mendohej se do t'i lejonte té ballafagohet mé miré né pérmirésimin e gjendjes sé réndé ekonomike.
Duhet theksuar gjithashtu se Frengjishtfolésit frigoheshin se do té& béheshin minoritet edhe mé i vogél
né nivel kombétar, sepse pas Luftés sé Dyté Botétore prirjet demografike ishin mé té favorshme pér
Flamanét té cilét shénonin rritje t& popullésisé.

Késhtu qé kemi dy kérkesa autonomiste, njéra gjuhésore dhe kulturore e Flamanéve, kurse tjetra
kryesisht ekonomike e Valonéve. Kéto dy kérkesa jané shkaktaré té transformimit progresiv té
Belgjikés unitare drejt njé shteti federal.

Federalizmi belg éshté i vecanté né llojin e tij sepse nuk ishte i bazuar né njé projekt politik t€ garté
ose né ide politike té qarta, por lindi gradualisht dhe u zhvillua vetém si njé ményré pragmatike e
tejkalimit té situatave té rénda momentale. Prandaj, ¢gdo reformé éshté paré si dicka e pérkohshme.
Njésité federative nuk jané njési historike sepse nuk kané ekzistuar para krijimit té€ Belgjikés. Pé&r mé
tepér, reformat e para té vitit 1970 nuk e kishin pér géllim krijimin e njé shteti federal, por vetém
shuarjen apo getésimin e konflikteve territoriale dhe gjuhésore. Né fakt, né fillim t& reformés sé paré té
shtetit mé 1970, edhe shprehja federaliz€ém éshté urryer nga shumékush sepse tingéllonte si njé lloj
separatizmi apo ndarje e vendit.

Sidoqofté, shteti belg éshté né reformim té pérhershém. Q& nga vitet 1970 ka pasur jo mé pak se 6
reforma té médha shtetérore. Ndér mé kryesoret gé ndryshuan themelet e shtetit jané si vijon : né vitin
1970 jané krijuar Komunitetet, né vitin 1980 jané krijuar Rajonet (dy rajone), dhe né vitin 1988 éshté
krijuar Rajoni i Brukselit-Kryeqytet. Ndérsa, né vitin 1993 kemi njé etapé té réndésishme simbolike pér
shkak se pér heré té paré futet né Kushtetutén belge neni i paré né té cilin shkruhet « Belgjika éshté
njé shtet federal gé pérbéhet nga komunitetet (bashkésité) dhe rajonet (krahinat) ». Késhtu qé,
federalizmi belg éshté i tipit centrifugal, gé do té thoté se pas ¢do reforme, njé numér i miré i
kompetencave éshté transferuar nga niveli gendror drejt Bashkésive dhe Rajoneve.

Cila éshté struktura e shtetit belg ? Si funksionon modeli belg ?
Belgjika federale :

Belgjika éshté njé mbretéri kushtetuese parlamentare ku geveria éshté pérgjegjése para Parlamentit
(vetém para Dhomés sé pérfagésueséve prej vitit 1993). Né Belgjiké, pushteti vendim-marrés nuk
éshté i centralizuar por i ndaré ndérmjet kétyre njésive :

Autoritetit federal (si dicka e pérbashkét)
3 komuniteteve (bashkésive) dhe
3 rajoneve (krahinave)

Kéto 3 nivele politike jané autonome, kané kompetenca té réndésishme dhe jané gjithashtu
pérgjegjése pér bashképunim ndérkombétar, duke pérféshiré edhe nénshkrimin dhe miratimin e
traktateve té ndryshme.

Autoriteti federal

Niveli federal (autoriteti federal) vazhdon té mbajé gjithmoné disa kompetenca qé kané té béjné me té
gjithé Belgét dhe té cilat ushtrohen né té gjithé vendin. Kétu pérfshihen né mes té tjerash : politika e
jashtme, mbrojtja kombétare, drejtésia, komunikimi (posta dhe telekomunikacioni, ...), etj.

Pushteti legjislativ ushtrohet nga Parlamenti federal, i cili pérbéhet nga dy dhoma: Dhoma e
Pérfagésuesve dhe Senati, si dhe nga Mbreti. Mbreti &shté i liruar nga té gjitha pérgjegjésité,
mirépo ministrat e tij bashké-nénshkruajné projektligjet dhe dekretet mbretérore té cilat votohen nga
Parlamenti dhe késhtu e marrin pérgjegjésiné e ploté. Dhoma e pérfagésueséve pérbéhet nga 150
anétaré té zgjedhur né ményré té drejtpérdrejt sipas sistemit proporcional. Né Belgjiké ka 11 zona
zgjedhore (5 flamane, 5 valone dhe Brukseli si njé zoné e vetme).Senati pérbéhet nga 60 anétaré, té
zgjedhur né ményré té térthorté (jo-drejtpérdrejt).

Pushteti ekzekutiv i takon Qeverisé Federale e cila pérbéhet nga Késhilli i ministrave dhe Mbreti.

Komunitetet (Bashkésité)

Komunitetet jané njési politike t&€ bazuara mbi gjuhén. Duke pasur parasysh qé ka tri gjuhé zyrtare né
Belgjiké, ka gjithashtu tri komunitete. Kéto té fundit ushtrojné kompetencat e tyre né rajonet gjuhésore
si vijon :

Komuniteti flaman éshté kompetent né rajonin gjuhésor holandishtfolés (Flandér) dhe ushtron
gjithashtu disa kompetenca né rajonin dygjuhésor té Brukselit.

Komuniteti francez éshté kompetent né rajonin gjuhésor frengjishtfolés (Valoni) dhe ushtron gjithashtu
disa kompetenca né rajonin dygjuhésor té Brukselit.

Komuniteti gjermanishtfolés éshté kompetent né rajonin gjuhésor gjermanishtfolés (né dy kantonet e
Lindjes).

Pra, Komunitetet jané kompetente vecanérisht né fushén e gjuhés (pérdorimit t&€ gjuhéve né
administraté, arsim dhe raportet shogérore), té kulturés (sic jané turizmi, sporti dhe rinia), té sektorit
audiovizual dhe arsimit (pérvec né 3 raste ku autoriteti federal éshté kompetent : pér sa i pérket
fillimit dhe pérfundimit t& detyrimit shkollor, kushteve minimale pér I€shimin e diplomave, dhe regjimit té
pensioneve té personelit t&€ punésuar né sektorin e arsimit). Secili komunitet ka Parlamentin dhe
Qeveriné e vet.

Rajonet (Krahinat)
Belgjika éshté e ndaré né 3 Rajone :

Rajoni flaman
Rajoni i Brukselit (Brukselit-Kryeqytet)
Rajoni valon

Rajonet jané njési territoriale. P&r shembull, territori i Rajonit flaman pérputhet me rajonin gjuhésor
holandishtfolés. Territori i Rajonit valon pérfshiné rajonet gjuhésore frengjishtfolése dhe
gjermanishtfolése. Ndérsa, Rajoni i Brukselit éshté kompetent né rajonin dygjuhésor té Brukselit.

Rajonet ushtrojné kompetencat e tyre né territoret e tyre pérkatése lidhur me ekonominé, tregtiné e
jashtme, punésimin, strehimin, transportin, mjedisin, politikat bujgésore, planifikimin e



territorit dhe urbanizmin. Pérveg késaj, kéto njési federative jané gjithashtu kompetente né
marrédhéniet ndérkombétare né suazat e fushave té tyre kompetente. Cdo rajon ka Parlamentin
dhe Qeveriné e vet.

Megijithaté, né Flandér, Rajoni flaman dhe Komuniteti flaman jané shkriré né njé Parlament dhe Qeveri
té vetme flamane. Pra, Bashkésia flamane ushtron kompetencat edhe té Bashkésisé por edhe té
Rajonit. Shkrirja né mes té Bashkésisé Flamane dhe Rajonit flaman tregon qgarté qé Flandra mbron
idené e krijimit té njé « shteti flaman » né gjirin e vet shtetit belg.

Modeli federal belg karakterizohet né té vérteté nga njé gendér e dobét, pér t€ mos théné e paralizuar
nga antagonizmat midis dy komuniteteve. Pér shembull, pas zgjedhjeve parlamentare federale té vitit
2007 u deshén 194 dité qé té arrihet deri te formimi i geverisé federale. Pér mé tepér, pas zgjedhjeve
té vitit 2010, u deshén 541 dité qé té arrihet marréveshja pér formimin e geverisé federale, situaté qé
pérbéné periudhén mé té gjaté té krizés politike jo vetém né Belgjiké por edhe né Europé. Prandaj,
federalizimi i Belgjikés nuk do té thoté gé ka pajtuar plotésisht té gjithé. Ende edhe sot ka pakénagési
té ndryshme.

Mirépo, ajo qé ka béré modelin belg té jeté i suksesshém deri mé tani éshté bashképunimi i elitave
flamane dhe valone, pra sjelljet e tyre bashképunuese. Né Belgjiké kemi njé federalizé m konsociatif
apo konsensual. Demokracia konsociative apo konsensuale nuk lejon gé grupi shumicé té dominoj
grupin pakicé, por gé té dy bashképunojné sipas kompromisit. Baza e modelit konsociativ ishte ndarja
né grupe gjuhésore, né ményré qé té€ mbrohej minoriteti gjuhésor. Prandaj, u vendosé qé té gjithé
deputetét federal t&€ ndahen né dy grupe gjuhésore : grupin holandishtfolés dhe grupin frengjishtfolés.
Né kété ményré deputetét holandishtfolés pérfagésojné elektoratin holandishtfolés, ndérsa deputetét
frengjishtéfolés pérfagésojné elektoratin frengjishtfolés dhe gjermanishtfolés (megenése kéta té fundit
jané njé pakicé shumé e vogél).

Pra, né Belgjiké kemi njé logjiké bipolare (dualiste) té pérfagésimit ku secili grup duhet té pérfagésohet
nga elitat e veta politike. Kjo do té thoté qé né Belgjiké nuk ka parti politike federale, por partité politike
belge prezentohen né zgjedhje vetém né rajonin e tyre gjuhésor.

Tre mekanizmat mbrojtés

Ndarja né dy grupe gjuhésore né Parlamentin federal ka béré qé té instalohen tre mekanizma
mbrojtés : dy né nivelin legjislativ dhe njé né nivelin ekzekutiv.

1. Qé& nga viti 1970 ekziston ligji me shumicé speciale, qé kérkon 2/3 e parlamentaréve, por
gjithashtu edhe njé « shumicé té dyfishté » né té& dy dhomat legjislative, gé do té thoté njé
shumicé té thjeshté né té dy grupet gjuhésore. Pér shembull, cdo reformé shtetérore duhet té
béhet pérmes késaj shumice speciale.

2. Procedura e kémbanés (zilés) sé alarmit. Nése % e njé grupi gjuhésor vlerésojné se njé
projektligj mund té kércénoj réndé marrédhéniet ndérmjet komuniteteve, atéhéré ata mund té
aktivizojné zlén e alarmit. Né kété ményré procedura parlamentare do té ndérpritet dhe
propozimi do t'i shkoj Késhillit t& ministrave. Nése Késhilli i ministrave nuk gjen zgjidhje atéheré
Qeveria pérgahet dhe nuk ka mundési té dal nga udhékryqi. Zilja e alarmit éshté e zbatueshme
pér té gjitha ligjet, pérvec atyre qé kérkojné njé shumicé speciale (té cilat votohen ¢gdoheré me
konsensus) dhe atyre té bugijetit. Kjo metodé konsiderohet nga shumé flamané si njé shul apo
dry gé e bllokon shumicén flamane, ndérsa nga frengjishtfolésit shihet si njé lloj e drejte e vetos.
Sidoqgofté, kémbana e alarmit pérbéné njé mekanizém parandalues (disuaziv). Pra, géllimi i saj
éshté qé té gjitha vendimet t€é merren né bazé té konsensusit né mes té dy Bashkésive té
médha.

3. Barazia gjuhésore né Késhillin e ministrave, qé do té thoté se duhet té keté po aq ministra
holandishtfolés sa frengjishtfolés, pérveg kryeministrit i cili mund t'i pérket njérés nga kéto dy
grupe gjuhésore. Meriton té theksohet qé Késhilli i ministrave merr vendimet me konsensus. Njé
barazi té tillé ka edhe né Gjykatén kushtetuese dhe né institucione té tjera federale.

Pra, modeli konsociatif apo konsensual i sistemit federal belg bazohet mbi njé konsensus ndérmjet
elitave qé pérfagésojné dy grupet e tyre gjuhésore. Duhet pérmendur gjithashtu gé disa dispozita té
njéjta me kéto gé mbrojné frengjishtfolésit né nivelin federal jané futur edhe né Bruksel né ményré qé
té mbrohet minoriteti holandishtfolés. Né té vérteté, mospajtimet mé t&€ médha ndérmjet Flamanéve
dhe Valonéve kané gené gjithmoné lidhur me statusin e Brukselit. Brukseli €shté njé lloj enklave né
territorin e Flandrés. Pér Flamanét, Brukseli ka gené historikisht i tyre, ndésa né ditét e sotme é€shté i
populluar me mbi 80 % frengjishtfolés. Sipas shumé specialistéve té& modelit belg, Brukseli éshté njéri
prej faktoréve kryesor gé e mbané té bashkuar Belgjikén sepse asnjéra nga dy Bashkésité e médha
nuk déshiron té heq doré nga ky gytet.

Modeli federal belg éshté unik né llojin e tij. Té€ dy popujté, flaman dhe valon, kané arritur né faza té
ndryshme, dhe gjithmoné né konsultim té ndérsjellé, pér té Iévizur nga njé shtet unitar né njé shtet



federal. Té dy palét jané mbéshtetur gjithmoné né dialog pagésor dhe duke respektuar ndjeshmérité
dhe interesat e secilit.

Modeli belg : burim frymézimi pér federalizimin e mundshém té Magedonisé ?

Modeli belg paraget mbi té€ gjitha njé zhvillim pagésor té ngjarjeve. Megjithése shpeshheré ka grindje
dhe mosémarréveshje né mes té dy bashkésive té médha, prapé se prapé kéto té fundit kané arritur
deri mé tani té pajtohen duke respekuar shtetin ligjor. Prandaj, Belgjika mund dhe duhet té krenohet
me kété. Pér kété arsye, modeli federal belg shpeshheré éshté propozuar pér té zgjidhur probleme
ndérmjet popujéve té ndryshém, sikurse né rastin e Bosnjé dhe Hercegovinés, té Qiprosé apo edhe sé
fundi né até té Ukrainés.

Né rastin e Magedonisé, modeli federal belg, pa dyshim, do t& mund té jeté si njé frymézim pér njé
zgjidhje té problemeve midis Shqiptaréve dhe Sllavo-magedonéve. Pér shkak té ngjashmérive, Belgjika
dhe Magedonia mund té krahasohen ndérmjet tyre né shumeé aspekte. Sikurse né Belgjiké, ashtu edhe
né Magedoni kemi tashmé njé situaté faktuale té ndarjes né mes Shqiptaréve dhe Sllavo-magedonéve
né shumé drejtime. Pér shembull :

1. Shqiptarét jetojné kryesisht né pjesén peréndimore, kurse Sllavo-magedonét né pjesén lindore
té Magedonisé.

2. Shkupi i ditéve té sotme mund té krahasohet né aspektin demografik pothuajse me Brukselin.

3. Partité politike jané té ndara né baza etnike dhe gjuhésore.

4. Pérveg pérjashtimeve té vogla, edhe mediat jané pothuajse t€ ndara né ato shqiptare dhe
sllavo-magedone.

5. Shoqéria civile é€shté e ndaré.

6. Nuk ka pothuajse asnjé martesé té pérzier ndérmjet Shqiptaréve dhe Sllavo-magedonéve.

Megjithaté, duhet pasur kujdes qé modeli federal belg té€ mos tentohet té imitohet krejtésisht, shkronjé
pér shkronjé apo fjalé pér fjalé, sepse nuk do t& mund té funksiononte né rastin e Magedonisé. Modeli
belg do t€ mund jeté burim frymézimi pér Magedoniné vetém nése mbéshtetet né realitetin né terren,
né historing€, kulturén dhe vegorité e kétij vendi dhe sigurisht nése do té pranohej nga té dy popujté
shumicé qé e pérbéjné Magedoniné. Pra, duhet té keté vullnet politiké nga té dyja palét, si ajo
shqiptare ashtu edhe nga ajo sllavo-magedone. Dhe krejté né fund éshté me réndési té nénvizohet se
modeli belg nuk do té ofronte ndoshta njé zgjidhje ideale dhe pérfundimtare té ¢éshtjes shqiptare, por
megjithaté do t'u mundésonte Shqiptaréve té Magedonisé qé té jené plotésisht té barabarté me Sllavo-
maqgedonét.

